
Pou Piblikasyon Imedyat: 22 out 2013 

 

DEKLARASYON GOUVÈNÈ ANDREW M. CUOMO SOU REVIZYON MOODY'S KI METE PÈSPEKTIV NEW 

YORK NAN NIVO POZITIF 

 

 

“Jodi a inisyativ Moody's Investors Service pran pou l pase pèspektiv Eta nou an soti nan nivo stab rive nan 

nivo pozitif se yon lòt afimasyon fèm sou pwogrè nou fè pou mete lòd nan finans piblik New York. Apre 

plizyè ane bidjè ki an reta ak sesyon palmantè ki pa pwodiktif, nou reyisi montre Eta New York tounen ap 

travay epi moun rekòmanse gen konfyans nan gouvenman an. Depi lè m pran fonksyon, administrasyon m 

lan pwodui twa bidjè balanse alè, kontwole depans gouvenman an, epi diminye taks pou klas mwayèn lan 

nan nivo ki pi ba yo depi 60 lane. New York kreye plis pase 300.000 dyòb nan sektè prive ak plis dyòb kap 

ajoute chak jou. Dinamik sa ap pote pou nou stabilite bidjetè ak pwosperite ekonomik.”  

Men yon Estrè nan Rapò Moody a  

### 

 

Moody mete pèspektiv Eta New York nan nivo pozitif; afime GO nan Aa2 

Eta a gen $62,1 milya dèt aktif ki finanse ak tak nèt 

 

NEW YORK, 22 out 2013 -- Moody's Investors Service mete pèspektiv yo sou Eta New York nan nivo pozitif, 

epi te konfime notasyon Aa2 a sou $3,5 milya Obligasyon Jeneral (General Obligation Bonds) New York yo. 

Moody's te konfime tou notasyon yo sou tout obligasyon ankou ki benefisye alokasyon ak ki gen pou wè ak 

G.O. ak tou divès pwogram entèsepsyon eta a (gade lis detaye ki pi ba). 

 

REZONMAN NOTASYON SOMÈ 

Pèspektiv pozitif la reflete amelyorasyon nan ekonomi, gouvènans, sitiyasyon finansye ak pèspektiv fiskal 

eta a, ki si yo kontinye, ap pèmèt eta a amelyore rezèv li yo epi vin pi pre ekilib striktirèl la. 

 

Notasyon obligasyon jeneral Aa2 New York la reflete fòs relatif ak rezilyans resan ekonomi li an; kontrent 

gouvènans ki gen ladann yon istwa bidjè anreta ak otorite egzekitif limite pou diminye alokasyon; yon 

sitiyasyon finansye ki amelyore men ki rete anba nivo mwayen; yon dèt konbine modere ak chaj pansyon; 

ak bon jesyon dèt ak previzyon finansye ajou. Notasyon an enkòpore amelyorasyon remakab nan ekonomi, 

gouvènans, sitiyasyon finansye ak balans bidjetè eta a sou twa dènye ane fiskal yo, ak tou risk ki rete yo, 

tankou feblès nan sektè sèvis finansye yo, enstabilite revni kap kontinye, ak sitiyasyon kote balans fon ak 

likidite sanse ba. 

 

FÒS:  

• Ekonomi divèsifye, avanse, ak rich eta a ki atire yon mendèv mondyal ak byen fòme, eki te 

montre rezistans ki depase nivo mwayen pandan repriz la. 

• Reyisit depi plizyè ane nan konble defisit bidjetè anyèl nou, epi depi lotre jou, avèk plis solisyon 

ekilibre sou plan striktirèl. 

• Rezèv ki akimile pou moman difisil rete stab pandan 10 ane swivi, sa ki pwodui fleksiblite nan 

sikilasyon lajan, menm lè se nan nivo ki sanse ba. 

• Sistèm pansyon Eta a byen finanse konpare ak lòt eta epi pasif ki pa kapitalize rete modere, sa ki 

mete kou fiks eta a nan medyann 50 eta a parapò ak revni total. 

• Reviman ki fèt lotre jou nan tradisyon blokaj politik, ki reflete nan bidjè alè, enplemantasyon 

kontwòl depans ak pa ki fèt nan direksyon bidjè ekilibre sou plan striktirèl. 

 

FEBLÈS:  

• Enstablite revni ki rive akòz depandans eta a sou sektè sèvis finansye ak taks sou salè, sa ki poze 

risk pou stablite balans bidjetè, likidite, ak finansye 

• Balans fon ki sanse ba ofri yon ti kras pwoteksyon kont enstablite revni. 

• Fado dèt ki depase mwayèn lan eki finanse ak taks eta a reflete anpati yon long tradisyon 

obligasyon ki an rapò ak defisit. 

 

DISKISYON DETAYE SOU KREDI 

 

SITIYASYON FINANSYÈ AMELYORE MEN RETE ESPOZE AK TANDANS RESÈT ENSTAB 

 

New York te fini lane fiskal 2013 la ak yon balans jeneral bidjetè $1,61 milya (3,1% resèt ak transfè nèt), te 

diminye yon ti kras parapò ak $1,8 milya balans fèmti ane anvan an. Balans fèmti a te gen ladann $1,1 

milya nan Rezèv pou Stabilizasyon Taks la, $175 milyon nan Rezèv pou Moman Difisil la, $75 milyon nan 

balans fon ki pa afekte ak $77 milyon nan fon ilimite ak rezève ki afekte sou plan administratif pou kontra 

travay ane anvan. Balans fèmti fon operasyon eta a te ogmante nan $4,3 milya (4,9% resèt ak transfè nèt) 

parapò ak $3,8 milya nan lane fiskal 2012 la. Fon operasyon eta a gen ladann Fon Jeneral la , fon revni 

spesyal ak fon sèvis dèt eta a finanse. 

 

Li te difisil pou eta a reyalize previzyon revni bidjè ki te adope a nan lane ki sot pase yo, epi total resèt nan 

lane 2013 la te tonbe nan $281 milyon anba premye projeksyon an. Sepandan, eta te reyisi kenbe balans 

bidjetè anjeneral atravè restriksyon ki mete sou debousman. 

Sou baz chif lane fiskal GAAP 2013 la (ki fini 31/3), sitiyasyon finansye New York te amelyore men te rete 

yon ti kras negatif epi anba nivo peryòd anvan resesyon yo. Balans Fon Jeneral ki disponib (balans ki pa 

afekte plis Fon pou Moman Difisil la) te ogmante nan 2,2 milya negatif (-3,6% revni ak transfè nèt) nan lane 

fiskal 2013, sa ki te reprezante amelyorasyon remakab parapò ak $5,6 milya negatif nan lane fiskal 2010 la. 

 

Ak yon depo $100 milyon nan lane fiskal 2012 la, $1,1 milya (1,8% revni) Fon Rezèv Stabilizasyon Taks la 

rete ase stab pandan plis pase dizan, sa ki bay sipò likidite konstan men modere. Sepandan, rezèv yo piti 

parapò ak revni ak lè n konsidere enstablite istorik baz resèt eta a. 

 

Sitiyasyon likidite eta a ranfòse, epi pi balans kash Fon Jeneral la chak mwa nan lane fiskal 2013 la te $1,5 

milya, konpare ak $87 milyon negatif nan lane fiskal 2011 lan. Kòm konsekans, eta pa retade peman 

sibvansyon skolè, distribisyon STAR oubyen ranbousman enpo nan de dènye ane fiskal yo, menm jan li pa 

te prete a lentèn nan fon envestisman akoutèm li yo (balans fèmti $3,8 milya nan ane fiskal 2013) pandan 

menm peryòd la. Balans fon ak sitiyasyon likidite eta a rete anba nivo peryòd anvan resesyon epi ofri 

pwoteksyon limite kont tandans tradisyonèl revni enstab yo. Nan de resesyon ki sot genyen yo, pèt revni 

elve te lakòz diminisyon rapid nan balans fon GAAP yo. 

 

TWAZYÈM BIDJÈ SWIVI ALÈ DIMINYE DEFISIT KIT TE PREVWA YO 

 

Pandan twazyèm ane swivi a, eta a te adopte yon bidjè alè pou ane fiskal 2014 la. Depi mitan lane 1970 yo 

jiska 2004, bidjè eta a te gen plis pase 30 jou reta 14 fwa, epi te depase limit 30 jou a pandan tout ane yo 

sòf youn soti 1994 rive 2004. Depi 2005, adopsyon bidjè eta a te depase limit sa sèlman nan lane 2010. 

 

Bidjè operasyon eta a rive $1,9 milya (2,1%) sou ane fiskal 2013 la, grasa ogmantasyon sibvansyon nan 

distri lekòl, Medicaid, plizyè sibvansyon asistans lokal ak sèvis dèt. 

 

Defisit bidjetè nan moman adopsyon an te prevwa pou l ogmante soti nan apeprè $2 milya nan ane fiskal 

2015 pou rive $2,9 milya nan ane fiskal 2017. Pèspektiv sa pi bèl pase sa ki te prezante anvan adopsyon 

bidjè a lè biwo bidjè a te mete defisit 2016 lan nan $5,7 milya. Diminisyon nan defisit yo prevwa yo soti 

sitou nan estansyon  ogmantasyon nan anpil taks, tankou taks sou revni pèsonèl jiska ane fiskal 2017. 

 

Revni ane fiskal 2014 depi jiyè 2013 te benefisye yon akò finansye $250 milyon ak Bank of Tokyo-

Mitsubishi ak yon akò sou konvansyon tribal, ki pral ajoute $204 milyon nan kòf eta a ane sa. 

 

ETA A AP REGENYEN DYÒB KI TE PÈDI NAN RESESYON AN 

 

Malgre kwasans solid nankreyasyon dyòb apre resesyon an, New York rete vilnerab ak move kondisyon 

mache finansye  parapò ak depandans li sou peman taks sou revni gran nèg yo ak risk ki genyen nan anpwa 

nan sektè valè imobilye yo. Pandan resesyon an, te gen mwens dyòb ki pèdi nan eta a pase nan peyi a, epi 

kwasans anyèl l te depase oubyen twe pre kwasans peyi a  pandan repriz la. Kòm rezilta, eta te regenyen 

kantite travay salarye maksimòm li te genyen anvan resesyon an nan lane 2012 alòske peyi Etazini pa te 

reyalize rannman sa. Men pandan kwasans travay salarye nan peyi Etazini te dinamik nan lane 2012, kote li 

te ogmante nan 1,7% parapò ak rit 1,2% nan lane 2011, rit 1,4% New York la te rete menm ak sa lane 

anvan. Eta a ak peyi Etazini te anrejistre pi piti kantite kreyasyon dyòb pandan premye sis mwa ane 2013 la. 

 

To chomaj eta a te rete anba mwayèn ameriken an toutan men li te rete pi tenas nan repriz ekonomik lan. 

Nan mwa jen 2013, to chomaj eta a te 7,6%, kont 7,5% nan peyi Etazini, konpare ak yon pik resesyon 8,9% 

pou eta a ak 10% pou nasyon an. 

 

Chif anpwa jeneral yo nan Eta New York pa yo menm enpòtan jan yo enpòtan lòt kote, akòz gwo 

depandans eta a sou peman taks moun ki nan sektè sèvis finansye ki peye byen yo. Eta a te pèdi plis pase 

69.000 dyòb aktivite finansye nan desant ekonomik lan. 

 

Pèt dyòb byen peye sa yo afekte finans eta yon fason dispwopòsyone lè n konsidere strikti taks pwogresif 

la ak gwo pousantaj revni fiskal total ki soti nan taks sou revni (60% nan lane fiskal 2012). Revni pèsonèl te 

bese plis pandan resesyon an pase nan peyi Etazini. Lotre jou la, kwasans revni pèsonèl te ralanti yon ti 

kras plis pase pou peyi Etazini, ki te gen yon ogmantasyon 2,4% nan lane 2012 konpare ak 3,5% pou peyi 

Etazini. Revni pèsonèl pou chak abitan eta a rete solid anpil nan 122% nivo peyi Etazini. 

 

PANSYON BYEN KAPITALIZE KONPANSE ANPATI SITIYASYON ANDÈTMAN ELVE 

 

Pozisyon andètman obligatè Eta New York la se senkyèm ki pi wo nan nasyon an sou baz kantite moun nan 

popilasyon an. Total Dèt ki finanse ak taks nèt (NTS) $62,1 milya gen ladann 5,4% pwodui enteryè eta a, 

konpare ak 2,4% medyann nasyonal la. Dèt pou chak abitan se $3.174, konpare ak medyann $1.074 la, epi 

dèt kòm yon pousantaj revni pèsonèl se 6,3% konpare ak 2,8% sou plan nasyonal. 

 

New York gen yon chaj pasif pansyon ki pa finanse pou anpwaye pi anba mwayèn lan, sou baz 

responsablite li nan Sistèm Retrèt Anpwaye NYS ak Sistèm Retrèt Polisye ak Ponpye. Nou estime pòsyon 

eta a nan $8,9 milya pasif pansyon ki pa finanse pou de sistèm yo te $3,8 milya nan dat 31 mas 2011. 

Ansanm, total pasif ki pa finanse sa yo eki rapòte reprezante 2,9% sou tout revni fon gouvenmantal 2011 

New York. 

 

Akòz amòtisman kontribisyon pansyon eta a, nou wè kòm yon fòm defisit sou prè, kontribisyon eta a nan 

plan pansyon li yo te 67% kontribisyon obligatwa a nan lane 2013. Dapre kalandriye peman amòtisman eta 

a, li pral kontribiye nan ogmantasyon pousantaj kontribisyon obligatwa a jiska 2018,  kote kontribisyon li yo 

pral depase montan obligatwa a. 

 

Pasif pansyon nèt ajiste eta a, anba metodoloji nou an pou ajisteman enfòmasyon sou pansyon yo rapòte, 

se $22 milya oubyen 16,6% tout revni fon gouvenmantal, konpare ak medyann 45,1% eta a. Pasif  pansyon 

nèt ajiste Moody's la aplike yon to endis obligasyon pou detèmine valè aktyèl pasif plan an, enkòpore valè 

komèsyal aktif plan (olyede valè aktyaryèl) epi fè sèten lòt chanjman pou amelyore pasif pansyon ki rapòte 

yo. Ajisteman yo pa la pou yo ranplase enfòmasyon sou pasif New York anrejistre, ki reflete plan 

finansman alontèm eta a, men pou amelyore konparezon ak lòt eta ki evalye yo. Pataj pasif New York pou 

tou de plan pansyon yo te detèmine nan menm pwopòsyon ak kontribisyon li yo nan chak plan. 

Eta a te enplemante lotre jou nou refòm pansyon pou nouvo anpwaye ki pral ogmante laj retrèt la, 

ogmante kontribisyon anpwaye nan plan pansyon yo, epi ogmante kantite ane ki genyen nan kalkil salè 

mwayen final ki se baz benefis pansyon yo. 

 

RIS DÈT AK TO VARYAB AK DERIVE TO ENTERÈ MODERE 

 

Nan dat 31 mas 2013, New York te gen $2,3 milya dèt ak to varyab ki poko peye, ki gen ladan yon dèt 

modere 4% ki finanse ak taks nèt. Eta gen apeprè $2,1 milya nan echanj ankou, ak yon rannman negatif 

konbine $255 milya nan mitan mwa out 2013. Eta fè fas ak risk to enterè enstab anrapò ak abèsman resan 

founisè likidite Bank of America, ki bay lèt kredi sou 34% dèt nan to varyab eta a. Sepandan Eta a siyale 

remaketing yo te reyisi. 

 

PÈSPEKTIV 

 

Pèspektiv pozitif la reflete amelyorasyon nan ekonomi, gouvènans, sitiyasyon finansye ak pèspektiv fiskal 

eta a, ki si yo kontinye, ap pèmèt eta a amelyore rezèv li yo epi vin pi pre balans striktirèl. 

### 

